Formannafundur HSV

Haldin á Hótel Ísafirði 30. mars 2005 

Dagskrá fundarins:

1. Málefni Framtíðarnefndar

a. Greiðsla lottó og bæjarstyrks

b. Samstarf við Ísafjarðarbæ

c. Annað varðandi texta framtíðarnefndar

2. Forgangsröðun íþróttamannvirkja

3. Frjálsíþróttaátak sumarið 2005

4. Önnur mál

Fundarstjóri var Ingi Þór Ágústsson
Mættir voru:

Ingi Þór Ágústsson HSV, Guðni Guðnason HSV, Ellert Erlingsson Höfrungur, Örn Torfason Sæfari, Hermann Níelsson Hörður, Tryggvi Guðmundsson G.Í., Svavar Þór Guðmundsson B.Í. 88, Helgi Sigmundsson KFÍ, Sigríður Hreinsdóttir Vestri, Bjarni Jóhannsson Stormur, Halldór Már Þórisson Geisli, Þórey Sjöfn Sigurðardóttir Höfrungur, Halldór Sveinbjörnsson Sæfari, Gunnar Þórðarson HSV

Málefni Framtíðarnefndar var kynnt og farið yfir viðbætur stjórnar HSV frá því í sumar um fyrirhugaðar reglur um útgreiðslu styrkja til félaga.  Formenn beðnir að lesa þetta vel yfir en formleg ákvörðun verði tekin á næsta formannafundi sambandsins og nýjar reglur taki gildi um næstu áramót.  
Skýrt frá þróun í samskiptum við Ísafjarðarbæ þar sem HSV kemur fram fyrir hönd íþróttahreyfingarinnar í bænum gagnvart bæjaryfirvöldum.  Megin hugsunin er sú að íþróttahreyfingin sjái um sín innri mál sjálf og geti borið ábyrgð á eigin málum.  Öll erindi við Ísafjarðarbæ fari í gegnum sambandið.

Formenn hvattir til að lesa yfir texta Framtíðarnefndar og gera athugasemdir eða spyrja um það sem óljóst kunni að vera.  Hugmyndin er að næsti formannfundur gangi formlega frá ákvörðun um innleiðingu þeirra reglna sem þar eru settar fram.  Áður hefur þing HSV samþykkt drögin að texta Framtíðarnefndar.
Rætt um samning HSV við Ísafjarðarbæ frá því 1997 og efnisatriði hans kynnt fyrir fundarmönnum.  Farið yfir þær reglur sem settar eru um stuðning bæjaryfirvalda við íþróttamannvirkjagerð og þær skyldur sem settar eru á herðar íþróttafélaga til að fá slíkt.  Farið yfir þær kröfur sem gerðar eru til að koma íþróttamannvirkjagerð inn á forgangslista bæjarins um byggingu íþróttamannvirkja.

Framkvæmdastjóri kynnti málefni átaks í frjálsum íþróttum sem samþykkt var að fara í á síðasta þingi HSV.  Hér skal vitnað til fundargerðar 3. stjórnarfundar frá 15. júní 2005 þar sem lýst er hver staða þessa átaks er.  Að átak í frjálsum íþróttum hafi mistekist en fjárhagslega hafi það komið betur út en á horfðist.
Fundarritari: Gunnar Þórðarson

